
Ágrip 

Bergmálsmælingar Hafrannsóknastofnunar á  íslenskri  sumargotssíld er mikilvægur hluti af árlegri 
vöktun og mati á stærð stofnsins sem fiskveiðráðgjöfin byggir á. Þessar mælingar ná allt aftur til 1973 
fyrir fullorðna síld og 1980 fyrir ungsíld. Þrír rannsóknaleiðangrar voru farnir í þessu skyni veturinn 
2018/19. Niðurstöður mælinganna á fullorðna hlutanum í desember fyrir austan og sunnan en í mars 
fyrir vestan land eru í takt við fyrri ár. Þær sýna minnkandi stofnstærð og að litlir árgangar séu að 
bætast  inn í veiðistofninn. Heildarvísitala fyrir veiðistofninn (4 ára +) var um 308 þúsund tonn og 
mældist þetta magn við norðanvert Snæfellsnes (89%) og  í Breiðamerkurdýpi  (11%). Niðurstöður 
ungsíldamælinga  í  fjörðum  norðan  lands  og  á  vestfjörðum  sýna  að  loks  sé  útlit  fyrir  að  sterkur 
síldarárgangur gæti verið að verða til, þ.e.a.s. 2017 árgangurinn. Hann mun þó ekki að ganga inn í 
veiðstofninn að einhverju gagni fyrr en haustið 2021.   

Abstract 

Acoustical measurements by the Marine and Freshwater Research Institute on the Icelandic summer‐
spawning herring are an  important part of annual  surveillance and assessment of  the stock size, 
which the fishery advice is based on. These measurements date back to the year 1973 for the fishable 
part and 1980 for juveniles. Three acoustical surveys were undertaken in the winter 2018/19 for this 
reason. The results of the survey aiming at the fishable part east and south of Iceland in December 
and west of Iceland in March are in line with previous years. They indicate continuation of declining 
stock size and poor incoming year classes. The total biomass index (age 4+) came to 308 thousand 
tons, which was found near Snæfellsnes west of Iceland (89%) and in Breiðamerkurdjúp southeast of 
Iceland (11%). The results of the juvenile survey in the fjords west and north of Iceland indicated that 
finally a large year class, from 2017, might be appearing. It will, however, enter the fishable stock 
first in the autumn 2021. 

Inngangur 

Stofnmat og ráðgjöf um veiðar á íslenskri sumargotssíld (Clupea harengus) byggir á gögnum 

um  landaðan  afla  og  niðurstöðum  bergmálsmælinga.  Bergmálsmælingar  á  fullorðna  hluta 

stofnsins  hafa  farið  fram  á  vetursetuslóðum  hans  árlega  frá  árinu  1973  (Jakob  Jakobsson, 

1985).  Jafnframt  hafa  verið  gerðar  bergmálsmælingar  á  ungsíld  á  helstu  uppeldissvæðum 

hennar inni á fjörðum vestan‐ og norðan Íslands frá árinu 1980 (Ásta Guðmundsdóttir o.fl., 

2007), en með hléum.   

Vetursetustöðvar fullorðna hluta stofnsins hafa tekið breytingum á því tímabili sem mælingar 

ná yfir (Jakob Jakobsson, 1980; Guðmundur J. Óskarsson, o.fl., 2009). Frá vetrinum 2007/08 til 

2014/15 var megin hluti stofnsins með vetursetu í syðri hluta Breiðafjarðar, en færði sig svo 

út í Kolluál veturinn þar á eftir og hefur haldið sig þar síðan þá (ICES, 2018). Á þessu tímabili 

hefur hluti stofnsins, þá einkum yngri síld, jafnframt haft vetursetu í Breiðamerkurdjúpi eða á 

öðrum  svæðum  sunnan  við  Ísland  í  breytilegu  magni.  Síldarleit  og  bergmálsmælingar  á 

vetursetuslóðum ná því að öllu jöfnu yfir stórt svæði þar sem víða má gera ráð fyrir að síld geti 

fundist. Með samantekt þessara mælinga fást vísítölur um fjölda eftir aldri sem eru notaðar til 

samstillingar á aldursafla‐líkaninu í stofnmati (ICES, 2018). 

Bergmálsmælingar á ungsíld að hausti beinast aðallega að eins árs fiski þar sem vísitala á fjölda 

eins  árs  hefur  verið    í  þokkalegu  samræmi  við  árgangastyrk  eins  og  hann  er  áætlaður  í 

stofnmati  við  þriggja  ára  aldur  u.þ.b.  2  árum  síðar  (Ásta  Guðmundsdóttir,  o.fl.,  2007). 

Fjöldavísitala eins árs síldar er því framreiknuð til þriggja ára aldurs og vísitalan notuð þannig 

til  framreikninga  í  stofnmati.  Eftir nokkurra ára hlé voru þessar mælingar endurvaktar árið 

2008. Þær breytingar áttu sér svo stað frá og með haustinu 2016 að ungsíldarmælingar hafa 

farið fram samhliða innfjarðarækjuleiðangri með ágætis árangri.  

Síðan haustið 2008 hefur íslenska sumargotssíldarstofninn verið plagaður af sýkingu af völdum 

frumdýrsins Ichthyophonus sp. (Guðmundur J. Óskarsson, o.fl., 2018). Mat á umfangi sýkingar 

í stofninum, bæði á fullorðinni og ungsíld, hefur því verið gert í þessum síldarleiðöngrum allt 

frá þeim tímapunkti. Þessar rannsóknir hafa sýnt umfang og þróun sýkingar í stofninum, og þá 

m.a. hvort nýsmit er að eiga sér stað í einhverjum mæli ár hvert (Guðmundur J. Óskarsson, 

o.fl., 2018). Árlegt mat á sýkingarhlutfalli stofnsins byggir að hluta til á þessum gögnum en sýni 

úr afla veiðskipa vega meira í matinu (ICES, 2018). 

Í  þessari  samantekt er  greint  frá  framkvæmd og niðurstöðum bergmálsmælinga á  íslenskri 

sumargotssíld haustið 2018 og veturinn 2018/19. Þessar mælingar voru gerðar í alls þremur 

leiðöngrum og beindust að fullorðinni síld og ungsíld, sem og að meta umfang Ichthyophonus 

sýkingar í stofninum. Nánari upplýsingar um hvern þessara leiðangra má lesa í vinnuskjölum 

sem tengjast stofnmati 2019 (Guðmundur J. Óskarsson 2019a; ICES 2019). 

Aðferðir 

Leiðangurssvæði 

Farnir  voru  þrír  leiðangrar  til  að  ná  markmiðum  verkefnisins  um  bergmálsmælingar  á 

sumargotssíld og fóru þeir fram á tímabilinu 1. október 2018 til 31. mars 2019 og náðu yfir 

stórt svæði (tafla 1). Ungsíldarmælingarnar voru gerðar í fjörðum frá Arnarfirði að Öxarfirði 

(mynd  1),  samhliða  stofnmælingu  innfjarðarrækju.  Í  byrjun  desember  2018  var  farinn 

leiðangur með það að markmiði að bergmálsmæla fullorðna hluta stofnsins og átti hann að 

dekka svæðið austan og sunnan Íslands. Óblítt veður og brælur komu hinsvegar í veg fyrir það 

og var síldarleit austan við land minni en gert hafði verið ráð fyrir og eins var svæðið vestan 

Skeiðarárdýpis ekki dekkað (mynd 2). Þriðji leiðangurinn fór fram í lok mars 2019 og beindist 

að megin úbreiðslusvæði stofnsins síðla vetrar við vestan‐ og norðanvert Snæfellsnes (mynd 

2). Að öllu jöfnu er leitast við að bergmálsmæla síld á sem skemmstum tíma og hafa samfellu 

í  leiðöngrum til  að geta koma  í  veg  fyrir að  síld hafi mögulega  fært  sig  til milli  svæða milli 

mælinga. Þetta hefur hinsvegar reynst erfitt síðustu ár þar sem ekki hefur verið unnt að ná 

marktækum mælingum á síld í Kolluál fyrr en undir lok mars þegar hún hefur loks safnast fyrir 

þar  í  vetursetu.  Á  þeim  tíma  er  loðna  um  allt  sunnan  og  vestan  lands  sem  torveldar 

síldarmælingar þar (ICES, 2018). Áður en loðna gengur inn á þessi svæði eru rannsóknarskipin 

frátekin til loðnumælinga og því var farið til mælinga sunnan og austan lands þennan veturinn 

í desember.   

 

Fisksýnataka  

Með sameiningu innfjarðarrækju‐ og ungsíldarleiðangurs haustið 2015 var gert ráð fyrir því að 

öllu jöfnu myndi nægja að nota afla á föstu rækjutogstöðvunum fyrir sýni af síld á svæðunum. 

Ástæða  þess  er  að  síldin  heldur  sig  dýpra  á  daginn,  eða  niður  við  botn  og  fæst  því  oft  í 

rækjutogin.  Vandamálið  er  hinsvegar  hve  stórriðinn  pokinn  í  rækjutrollinu  er,  eða  40 mm 

möskvastærð. Það þýðir að eins árs síldin sleppur út úr pokanum í einhverjum mæli (sjá t.d. 

Guðmundur J. Óskarsson 2016). Þá fer ekki nærri alltaf saman dreifing síldar og staðsetning 

rækjutoga. Með  þetta  tvennt  í  huga  var  flotvarpa með  í  för  (16x16)  með  klæddum  poka            

(10 mm möskvastærð) og eins aukapoki á rækjuvörpuna með 15 mm möskva. Þessi veiðarfæri 

voru  notuð  síðustu  daga  leiðangursins  eftir  að  rækjuhlutanum  lauk,  þ.e.a.s.  í  Öxarfirði, 

Skjálfanda  og  í  Eyjafirði.  Umfang  síldarmælinga  í  ungsíldarleiðangrinum  var  að  öllu  jöfnu 

þannig að minnst 50 síldar voru teknar til kvörnunar innan hvers fjarðar (og 10 í sýnum þar á 

eftir) og minnst 150 til  lengdarmælinga (30 þar á eftir). Síld sem tekin var til kvörnunar var 

mæld lengd (að næsta 0,5 cm fyrir neðan), þyngd (með 0,1 g nákvæmni), kynþroskastig metið, 

kvarnir teknar til aldursgreininga og hjörtum safnað til að meta Ichthyophonus sýkingu. 

Í þeim tveimur  leiðöngrum sem snéru að fullorðnu síldinni var sýnum safnað úr  lóðningum 

eftir  þörfum  með  flotvörpu,  bæði  til  að  meta  lengdardreifingu  síldar  og  kanna 

tegundasamsetningu lóðninganna. Leitast var við að ná minnst einu síldarsýni á hverju svæði 

en fleirum ef magn og dreifing síldar gaf tilefni til að ætla að samsetning hennar gæti verið 

breytileg. Hinsvegar hafði samspil veðurs og lóðréttrar dreifingar síldar áhrif á fjölda sýna. Sem 

dæmi var ekki alltaf hægt að toga með flotvörpu að degi til þegar síldin lá klesst við botninn 

og veður gat aftrað sýntöku að nóttu til. Þrátt fyrir þessa vankanta voru sýnin sem náðust talin 

gefa fullnægjandi niðurstöður um samsetningu síldar á þeim stöðum sem hana var að finna í 

einhverjum mæli. Þetta sýnir hins vegar mikilvægi þess að hafa einnig botnvörpu til taks um 

borð í þessum leiðangri og er afar mikilvægt að bæta úr því sem fyrst.  Á togstöðvum sem síld 

veiddist á voru teknar 100 síldar í “kvörnun” og 300 í lengdarmælingu (ef afli leyfði). Í viðbót 

við hefðbundnar mælingar/ákvarðanir (lengd 1,0 cm; þyngd 0,1 g; kyn; kynþroska stig; þyngd 

kynkirtla 0,1 g; hreistur fyrir aldursgreiningar) voru hjörtu sílda sett í kvarnabakka til þess að 

ákvarða  hugsanlega  Ichthyophonus  sýkingu  undir  víðsjá  (sjá Guðmundur  J. Óskarsson  o.fl., 

2018;  ICES,  2018).  Aðrar  fisktegundir  sem  fengust  sýni  af  voru  ýmist  kvarnaðar  og/eða 

lengdarmældar.   

 

Leiðarlínur og túlkun bergmálsgagna 

Forritið LSSS var notað við túlkun á bergmálgögnum og var þröskuldur hafður á ‐72 dB og lægri 

gildi því ekki  tegruð. Að öllu jöfnu var reynt að bergmálsmæla ungsíldina í björtu þegar hana 

var að finna nálægt botni í þéttum lóðningum. Við slíkar aðstæður er yfirleitt einfalt að túlka 

síld því þá er hún að mestu aðgreind frá öðrum fisktegundum og átu. Sum svæði náðist ekki 

að fara yfir með fullnægjandi hætti í björtu og þá þurfti að nota kvöld/næturmælingar að auki. 

Í þeim tilvikum, og þar sem síld var í bland við aðrar tegundir, var þröskuldurinn settur upp í ‐

65 dB sem sett sem bergmálsgildi síldar en það sem bætist við frá ‐65 til ‐72 dB var sett á átu 

eða annað. Þetta átti til dæmis við í Öxarfirði í þessum leiðangri. 

Bergmálsmælingarnar á fullorðinni síld austan, sunnan og vestan lands voru með hefðbundnu 

sniði  þar  sem  siglt  var  eftir  fyrirfram  ákveðnum  leiðarlínum.  Fjarlægð  á milli  lína  réðist  af 

líkindum á að síld væri á svæðinu en einnig þurfti að taka tillit til veðurs. Líkindin réðust af 

fenginni reynslu fyrri ára, og nýlegum fregnum af síld frá sjómönnum. Þar sem vart varð við 

síld var fjarlægð milli  leiðarlína minnkuð og bætt við leiðarlínum eftir þörfum. Mælingarnar 

voru framkvæmdar með því að sigla bæði eftir samhliða sniðum svo og zig‐zag sniðum, allt 

eftir  aðstæðum og  legu  svæða. Bergmálsmælingar  á  fullorðinni  síld  hafa  einnig  gefið  betri 

árangur að degi til á þeim slóðum sem hún hefur verið á undanfarin ár. Það hefur til dæmis 

sýnt sig í tilraunum í Breiðamerkurdjúpi að á næturna fer hún það nálægt yfirborðinu að hún 

getur að hluta til verið ofan við botnstykkið (~8m) og hún víkur sér undan skipinu (Sigurður Þ. 

Jónsson og Guðmundur J. Óskarsson, 2014). Á hið seinna sérstaklega við ef skipið er á einhverri 

siglingu  (> 4 hnútum), óháð því hvort verið  sé að  toga,  sem bendir  til þess að  ruðningur á 

sjónum hefur meiri áhrif en vélarhljóðin. Með þetta í huga er jafnan reynt að bergmálsmæla í 

björtu sé þess kostur og eitthvert magn af síld á ferðinni. Næturnar eru þá frekar notaðar í 

sýnatöku og síldarleit. 

 

Hita‐ og seltumælingar 

Í fjörðunum fyrir vestan og norðan land voru teknar hita og seltumælingar (sondur) eins og 

getið er um í leiðangurshandbók innfjarðarleiðangurs (Ingibjörg Jónsdóttir, 2018). Niðurstöður 

þeirra  mælinga  verða  kynntar  seinna  í  leiðangursskýrslum  rækjumælinganna.  Í  hinum 

leiðöngrunum voru einnig teknar sondur þar sem síld var að sjá. Einnig var síriti sem mældi 

hitastig og seltu yfirborðslaga hafður á. Niðurstöður yfirborðshitamælinga eru sýndar hér og 

endurspegla þær ástand sjávar þar sem síld var að finna þar sem nær algjör lóðrétt blöndun 

var víðast hvar samkvæmt sondum og hitastigi á togdýpum. Í þessu tilliti verður einnig að hafa 

í  huga  lóðrétt  dægurfar  síldar þar  sem hana er  að  finna niður  við botn  í  björtu en nálægt 

yfirborðinu í myrkri.  

Niðurstöður 

Ungsíldarmælingar haustið 2018 

Mestur fjöldi eins árs síldar reyndist vera í Eyjafirði (46% af heildarfjölda) og því næst í Öxarfirði 

(22%) og Skjálfanda (14%) (tafla 2). Í Ísafjarðardjúpi reyndist hinsvegar aðallega vera tveggja 

ára  síld  samkvæmt  sýnunum þar  (78% af  heildarfjölda 2ja  ára  síldar)  en minna  af  eins  árs   

(10%;  3.  mynd).  Vísitala  um  magn  eins  árs  síldar  í  leiðangrinum  var  1156  milljónir  en  til 

samanburðar þá gefur vísitala upp á 800 milljónir stærð meðalárgangs samkvæmt rannsókn á 

sambandi  vísitalna  frá  leiðangrinum  og  stærð  árganga  við  þriggja  ára  aldur                          

(Ásta Guðmundsdóttir o.fl., 2007). Þessi vísitala bendir því til þess að 2017 árgangurinn kunni 

að verða vel yfir meðalstærð. Vísitalan er jafnframt sú hæsta síðan þessi leiðangur var tekinn 

upp aftur árið 2008 (tafla 4) og er á pari við vísitöluna fyrir 2002 árganginn við eins árs aldur 

(Ásta Guðmundsdóttir  o.fl.,  2007).  Vísitala  um  fjölda  tveggja  ára  hefur  ekki  verið  notuð  til 

framreikninga á stærð stofnsins þar sem hún þykir óáreiðanleg  (Ásta Guðmundsdóttir o.fl., 

2007). 

 

Mælingar á veiðistofni veturinn 2018/19 

Í leiðangri B14‐2018 var vart við síld á þremur aðskildum svæðum, út af Hornafirði (Mýrabugt), 

í Breiðamerkurdjúpi og í Skeiðarárdjúpi (4. mynd). Síld fékkst í alls tveimur af þremur togsýnum 

í  leiðangrinum (tafla 2). Þriðja sýnið, djúpt  í Skeiðarárdjúpi, gaf aðallega spærling en einnig 

norræna gulldeplu og fleira. 

Við útreikninga á magni  síldar  var notaður einn aldurs‐lengdarlykill  sem náði  yfir öll  svæði 

(tafla 3) á meðan að lengdardreifingar og meðalþyngdir byggðust á sýnum frá hverju svæði 

fyrir  sig  (tafla 4). Ekki  fékkst neitt  sýni af  síldinni  sem sást út af Hornafirði og var sýnið  frá 

Breiðamerkudjúpi notað fyrir það svæði. Samkvæmt bergmálsmælingunum var magn síldar 

þar lítið (0,5% af mælingunni í Breiðamerkurdjúpi) og þetta hefur því lítil áhrif á niðurstöður 

leiðangursins. Lengdardreifingar voru misjafnar milli svæða (5. mynd). 

Lífmassavísitala leiðangursins var 60 þúsund tonn, þar af voru 49 500 tonn veiðistofninn (≥27 

cm; tafla 4). Öll fullorðna síldin var í Breiðamerkurdjúpi  en þar var einnig að finna yngri síld 

líkt og í Skeiðarárdjúpi (töflur 4 og 5). Í fjölda mældist mest af tveggja og þriggja ára síld, og 

var  hana  aðallega  að  finna  í  Breiðamerkurdjúpi  (tafla  5).  Eins  árs  síldin  var  að  finna  í 

Skeiðarárdjúpi (5. mynd).   

Í  leiðangrinum  í mars  (B3‐2019) varð vart við síld á allstóru svæði norðvestur og norður af 

utanverðu Snæfellsnesi (6. mynd). Tvær mælingar á magni síldar voru gerðar. Mælingin fyrri 

daginn var talin ná yfir dreifingu síldarinnar og var mælisvæði seinni dagsins ákvarðað út frá 

þeirri dreifingu. Dreifingin þann daginn var hinsvegar töluvert öðru vísi en var samt talin hafa 

náð yfir megin hluta  stofnsins. Verulegur munur  var  á heildar bergmálsendurvarpi þessara 

tveggja yfirferða og að sama skapi á lífmassa vísitölum úr þeim (tafla 2). Ekki var grundvöllur 

til  að  velja  aðra  umfram  hina  og  því  var  meðaltal  þessara  tveggja  mælinga  notað  í 

lokaútreikninga.  Heildarmælingin  samkvæmt  því  var  279  þúsund  tonn  í  leiðangrinum  við 

Snæfellsnes og var það nánast allt hluti af veiðstofninum (≥27 cm; tafla 3). Fimm togsýni með 

síld fengust og var lengdardreifing þeirra svipuð (7. mynd). Þess vegna, og eins af þeirri ástæðu 

að sýnin voru  frá  tveimur dögum og auðsjáanlega nokkur hreyfing á síldinni, voru öll  sýnin 

tekin  saman  og  meðallengdardreifing  látin  gilda  fyrir  mælingar  báða  daganna  sem  og 

sameiginlegan aldurs‐lengdarlykil og meðalþyngdir. Í fjölda mældist mest af 2013 árganginum 

(20%; 3. tafla) en árgangar frá 2009 og 2010 fylgdu þar fast á eftir (18 og 17%). Áberandi lítið 

var af þriggja og fjögra ára síld (þ.e. 2015 og 2014 árgangar; 2 og 3% af fjölda). 

 

Samantekt síldarmælinga veturinn 2018/19 

Heildar  bergmálsvísitala  fyrir  íslenska  sumargotssíld  veturinn  2018/19  endaði  í  2,65 

milljörðum  í  fjölda  og  350  þúsund  tonna  lífmassa  (3.  tafla).  Af  þriggja  ára  og  eldri,  voru 

árgangarnir  frá  2013  (18%),  2010  (15%)  og  2011  (14%)  í mestum  fjölda.  Líkt  og mælingar 

síðasta árs sýndu virðist 2014 árgangurinn vera lítill og það sama virðist nú uppá teningnum 

með 2015 árganginn. M.ö.o. lítur út fyrir áframhaldandi ástand: að þeir nýliðunarárgangar sem 

eru að koma inn í stofninn séu litlir. Miðað við fyrirliggjandi gögn breytist þetta mögulega fyrst 

þegar 2017 árgangurinn fer að ganga inn í stofninn haustið 2021. Vísitala heildarlífmassa var 

lægri en veturinn 2017/2018 en í góðu samræmi við vísitölur áranna þar á undan (8. mynd). 

Vístala  þessa  árs  sýnir  því  áframhaldandi  minnkun  á  stofnstærð  sem  er  afleiðing 

Ichthyophonus sýkingarinnar í stofninum og lítilla árganga sem eru að ganga inn í veiðistofninn. 

Á sama hátt hafa vísitölur yfir fjölda í árgangi farið lækkandi með hverri mælingu, ef undan er 

skilin mælingin  veturinn  2017/18  sem  gaf  hærra mat  flestra  aldurshópa  5  ára  og  eldri  en 

mælingin í vetur og veturna 2014‐2016 (9. mynd). 

Ichthyophonus sýking 

Í ungsíldarleiðangrinum í október 2018 voru alls 329 eins árs síldar rannsakaðar með tilliti til 

Ichthyophonus sýkingar og reyndist engin vera sýkt. Hinsvegar, af þeim 313 tveggja ára síldum 

sem voru skoðaðar reyndust 9,6% vera sýktar. Langflestar þeirra var að finna í Ísafjarðardjúpi 

(39% sýkingarhlutfall) en einnig í Arnarfirði (1,7%) og Húnaflóa (0,9%) en austar fundust ekki 

sýktar síldar (63 skoðaðar).  

Sýkingarhlutfall af völdum Ichthyophonus í tveimur síldarsýnunum frá í desember (B14‐208) 

var 11% (Breiðamerkurdjúp) og 2% (Skeiðarárdjúp). Það er sambærilegt við sýkingarhlutfall í 

aflasýnum  frá  sumrinu 2018  (10. mynd).  Sýkingarhlutfall  sílda  í  leiðangrinum  í mars var að 

meðaltali 33,8% og var það hærra eftir því sem síldin var eldri líkt og fyrri ár (10. mynd). Þá var 

sýkingarhlutfall eldri síldar nokkru hærra en en það var metið í aflasýnum sem voru tekin djúpt 

vestur af landinu haustið 2018. Ástæða þess er óljós og í raun öfugt en búast hefði mátt við 

því mikið sýkt síld langt úti á hafi fyrri hluta vetrar er ólíklegri til að skila sér upp að landi síðla 

vetrar. 

 

Hitastig sjávar á síldarslóðum 

Yfirborðshiti sjávar suðaustanlands í desember 2018 var kaldastur í strandsjó nærri landi (11. 

mynd). Þrátt fyrir það hélt megnið af síldinni í Breiðamerkurdjúpi sig utar í hlýrri sjó, eða um 

8°C samkvæmt sondu og hitastigi á togdýpi. Síldin í Skeiðarárdjúpi var einnig í um 8°C heitum 

sjó. Yfirborðshiti sjávar á síldarslóðunum við Snæfellsnes var 3,8‐5,2°C þar sem lægsti hitinn 

var í Breiðafirði en hækkaði eftir því sem utar dróg í Kolluál. Hiti á togdýpi var nánast það sama, 

3,0‐5,3°C.  

Umræður 

Heilt  yfir  tókust  síldarmælingar  vel  þennan  veturinn  og  niðurstöðurnar  því  tækar  sem 

inntaksgögn fyrir stofnmat  árið 2019. Óveður höfðu vissulega áhrif á gang leiðangra en það er 

ekki ástæða til að ætla að þau hafi haft veruleg áhrif á niðurstöður að teknu tilliti til fenginna 

upplýsinga frá veiðiskipum og reynslu fyrri ára. Markverðasta niðurstaðan er að loks er útlit 

fyrir að sterkur síldarárgangur gæti verið að verða til, þ.e.a.s. 2017 árgangurinn. Það verður 

samt að hafa í huga að hann er ekki að ganga inn í veiðstofninn að einhverju gagni fyrr en við 

fjögra ára aldur eða haustið 2021. Þá er enn töluverð óvissa um stærð þessa árgangs og til 

viðbótar er óvissa um afdrif hans, sérstaklega í ljósi viðvarandi sýkingar stofnsins. Aðrir nýlegir 

árgangar mælast áfram litlir og því miklar líkur á að neikvæð þróun stofnstærðar muni halda 

áfram á allra næstu árum eða í besta falli að stofninn nái að standa í stað.   

Svæðið sem farið var yfir í ungsíldarleiðangri var nokkuð hefðbundið, það er að segja firðir og 

flóar frá Arnarfirði austur í Öxarfjörð. Í gegnum tíðina hafa verið gerðar undantekningar frá 

þessu. Þannig  var  farið  inn á Hvammsfjörð haustið 2014 vegna  síldarfrétta og mældist þar 

helmingur alls sem mældist af eins árs síld það haustið. Önnur ár hefur mælst eins árs síld 

suður og vestur af landinu samfara mælingum á fullorðna hlutanum. Eins hefur verið farið inn 

á firði austan lands einhver ár þar sem ungsíld hefur verið í mælanlegu magni sum árin (fyrir 

1990) en ekki alltaf (t.d. 2014). Það er því alltaf ómetanleg óvissa samfara þessum mælingum 

vegna mismunandi samspils dreifingar ungsíldar og yfirferðar leiðangurs. Stórir árgangar hafa 

þó  jafnan  verið  í mestu magni  á  svæðum  sem  ávallt  er  farið  yfir  í  leiðangrinum,  þ.e.a.s.  í 

Eyjafirði, Skjálfanda, Axarfirði og Ísafjarðardjúpi (Ásta Guðmundsdóttir o.fl., 2007). Þar af leiðir 

að  svo  fremi  sem þessi  svæði  séu  rannsökuð  er  líklegra  að  áreiðanlegar  niðurstöður  fáist. 

Annar óvissuþáttur samfara þessum mælingum er sýnatakan og þá hvort sýnin gefi rétta mynd 

af hlutfalli milli eins og tveggja ára síldar. Eins og var nefnt að ofan, fer mikið af eins árs síld í 

gegnum möskva rækjuvörpupokans með 40mm möskvastærð. Það væri því mikill kostur ef 

möskvastærðin yrði minnkuð í pokanum þótt það yrði auðvitað að vera ákveðið á forsendum 

rækjurannsóknanna. Að hafa flotvörpu til taks í leiðangrinum í ár var hinsvegar mikilvægt og 

bætti áreiðanleika sýnatökunnar. Sýnataka í Ísafjarðardjúpinu, og fleiri svæðum (sjá töflu 2), 

var  hinsvegar  að  mestu  leyti  gerð  með  hefðbundnu  rækjuvörpunni  sem  þýðir  mögulegt 

vanmat á fjölda eins árs síldar á þeim slóðum. 

Árlegt mat á Ichthyophonus sýkingarhlutfalli í síldarstofninum byggir að öllu jöfnu aðallega á 

sýnum úr afla fiskiskipa en minna á sýnum frá rannsóknarleiðöngrum nema þar sem vantar 

sýni úr stökum aldurshópum eða frá ákveðnum svæðum. Allgott samræmi er þó jafnan milli 

þessara sýna. Aflasýni vetrarins 2018/19 sýndu aukningu á sýkingarhlufalli flestra árganga frá 

fyrra  ári  sem  er  talin  vera  sterk  vísbending  um  að  nýsmit  hafi  átt  sér  stað  sumarið  2018 

(Guðmundur J. Óskarsson 2019b). Nýsmitið virðist þó vera minna en árin tvö þar á undan. Engu 

að síður heldur þessi faraldur áfram að hafa neikvæð áhrif á stærð stofnsins. Þegar þetta fer 

svo saman með röð lítilla árganga er þróunin aðeins á einn veg.    

Töflur 

 

Tafla 1.  Yfirlit yfir bergmálsmælingaleiðangra sem beindust að íslenskri sumargotssíld haustið og veturinn 2018/19. 

Nr  Leiðangurs‐
númer 

Tímabil  Svæði  Viðfangsefni   

1  B13‐2018  4.‐31. október 2018  Firðir á vestfjörðum og norðanlands  Smásíld   

2  B14‐2018  4.‐10. desember 2018  Austur og suður af Íslandi  Veiðistofn   

3  B3‐2019  28.‐31. mars 2019  Vestan‐ og norðanvert Snæfellsnes  Veiðistofn   

 
 Tafla 2. Niðurstöður bergmálsmælinga á íslenskri sumargotssíld eftir svæðum í (a) B13‐2018, (b) B14‐2018 og (c) eftir 
yfirferðum við Snæfellsnes í B3‐2019. 

(a) 

Svæði 
Heildarendurvarp 

(EA) 

Stærð 
svæðis 
(nm2) 

Stærð reita 
(mín.; lat. x 

lon.) 
Meðal stærð 
reita (nm2)  Fjöldi reita 

Fjöldi 
togsýna 

Arnarfjörður  8,399  41.9  0.5 x 1.0  0,205  205  19* 

Djúpið, ytra og Jökulfj.  24,472  76.6  1.0 x 2.0  0,807  95  14* 

Djúpið, innra  20,576  24.1  0.5 x 1.0  0,204  118  20* 

Miðfjörður  1,779  10.8  1.0 x 1.0  0,416  26  1*** 

Hrútafjörður  910  8.3  0.5 x 1.0  0,207  40  1*** 

Steingrímsfjörður  1,418  3.3  0.5 x 1.0  0,205  16  1*** 

Skagafjörður  2,346  38.3  1.0 x 3.0  1,162  33  7* 

Eyjafjörður, innst  1,822  7.8  0.5 x 1.0  0,205  38  1** 

Eyjafjörður, mið  8,308  26.1  1.0 x 2.0  0,817  32  1** 

Eyjafjörður, yst  29,697  81.1  2.0 x 2.0  1,621  50  1** 

Skjálfandi  10,260  60.0  1.0 x 2.0  0,810  74  2** 

Öxarfjörður  11,934  70.1  1.0 x 2.0  0,805  87  1** 

Samtals  121,922  448.31             

* Rækjutog með 40mm poka 

** Flotvörputog, ekki tekið mið af afla úr rækjutrollinu. 

*** Rækjuvarpa með 10 mm poka (tekið í Miðfirði en notað fyrir allan Húnaflóa). 

(b) 

Svæði 
Heildarendurvarp 

(EA) 

Stærð 
svæðis 
(nm2) 

Stærð reita 
(mín.; lat. x 

lon.) 

Meðal stærð 
reita (nm2) 

Fjöldi reita 
með 

gildi/alls 

Fjöldi 
togsýna 

Mýrabugt  1 013  69,8  2 x 5  4,36  9/16  0 

Breiðamerkurdjúpi  210 404  119,3  2 x 3  2,65  21/45  1 

Skeiðarárdjúpi  6 186  157,2  4 x 4  7,14  3/22  1 

Samtals  217 603  346,3      33/83  2 

 (c) 

Umferð  Heildarendurvarp (EA) 
Stærð 
svæðis 
(nm2) 

Stærð reita (mín.; 
lat. x lon.) 

Meðal 
stærð 
reita 
(nm2) 

Fjöldi reita 
með gildi /alls 

Fjöldi 
togsýna 

Fyrri  1 082 865  524  3 x 5  6,32  25/83  2 

Seinni  673 495  279  3 x 5  6,21  35/45  3 

Meðaltal/samtals  878 180          5 



Tafla 3.  Bergmálsvístölur íslenskrar sumargotssíldar eftir aldri í leiðöngrunum þremur veturinn 2018/2019. 

      B13‐2018   B14‐2018  B3‐2019     
 

 

 
Firðir norðan  Suðuaustursvæði*  Snæfellsnes  Samtals  Hlutfall (%) 

Aldur 
(ár) 

Árg. 
Fjöldi (106) 

Lífmassi 
(t) 

Fjöldi 
(106) 

Lífmassi 
(t) 

Fjöldi 
(106) 

Lífmassi 
(t) 

Fjöldi 
(106) 

Lífmassi 
(t) 

Fjöldi 
(106) 

Lífmassi 
(t) 

1  2017  1157.6  5280  49,4  645 
   

1207,0  5925  45,5  1,7 

2  2016  188,9  5486  115,3  8031  2,0  142  306,3  13658  11,5  3,9 

3  2015  16,2  937  106,0  18682  15,2  2972  137,4  22592  5,2  6,4 

4  2014 
   

38,7  8851  29,2  6814  67,9  15665  2,6  4,5 

5  2013 
   

18,1  5136  183,2  49831  201,4  54967  7,6  15,7 

6  2012 
   

7,4  2255  94,5  27537  101,9  29793  3,8  8,5 

7  2011 
   

10,1  3204  100,7  30912  110,8  34116  4,2  9,7 

8  2010 
   

16,5  5686  150,9  47838  167,4  53525  6,3  15,3 

9  2009 
   

4,9  1736  158,9  52206  163,8  53941  6,2  15,4 

10  2008 
   

8,3  2878  65,1  22277  73,3  25154  2,8  7,2 

11  2007 
   

4,9  1736  25,1  8850  30,0  10586  1,1  3,0 

12  2006 
   

1,5  545  28,4  9827  30,0  10372  1,1  3,0 

13  2005 
   

1,7  641  36,8  13298  38,5  13938  1,5  4,0 

14  2004 
   

    9,1  3384  9,1  3384  0,3  1,0 

15  2003 
   

    3,6  1338  3,6  1338  0,1  0,4 

16  2002 
   

    1,9  707  1,9  707  0,1  0,2 

17  2001 
   

    0,0  0  0,0  0  0,0  0,0 

18  2000 
   

    1,8  631  1,8  631  0,1  0,2 

Samtals  1362,7  11703  382,8  60026  906,6  278564  2652,2  350293  100,0  100,0 

                       

Aldur 3+ 

   16,2  937  218,1  51349,7  904,5  278422  1138,9  330709  42,9  94,4 

Aldur 4+   0,0  0  112,1  32667,3  889,4  275450  1001,5  308117  37,8  88,0 

 

Tafla 4. Yfirlit niðurstaðna bergmálsmælinga á fjölda eins árs síðan að ungsíldarleiðangur norðan‐ og vestan lands var 
endurvakinn árið 2008 og spáður fjöldi við þriggja ára aldur skv. Guðmundsdóttir et al. (2007; gefur fjölda tveggja ára en 
reiknað til 3ja ára með M=0.1).   

Leiðangursár  Árgangur 
Vísitala fjölda eins 
árs (milljónir) 

Ákvarðaður fjöldi 3 
ára (milljónir) 

2008  2007  516  495 

2009  2008  758  575 

2010  2009  85  245 

2011  2010*     

2012  2011  42  186 

2013  2012  468  477 

2014  2013  438  464 

2015  2014  283  391 

2016  2015  515  495 

2017  2016**     

2018  2017  1156  678 

* Vísitala liggur ekki fyrir en lág skv. Leiðangursskýrslu 
** Ekki farinn fullur leiðangur, aðeins inn í Eyjafjörð  

Myndir 

 

 
 1. mynd. Staðsetning rækjutoga (o) og flotvörpusýna (eða rækjuvarpa með 10mm möskvum í poka; *) sem notuð voru til að 
meta lengdardreifingu síldar í ungsíldarmælingum haustið 2018 (B13‐2018; sjá töflu 2a). 

  

 
 
 

 
2. mynd. Yfirlitsmynd yfir  leiðangurslínur í ungsíldarmælingum í október 2018 (B13‐2018), og mælingum á fullorðna hluta 
stofnsins í desember 2018 (B14‐2018) og mars 2019 (B3‐2019). 

 

24° 20° 16° 12°

64°

66°

Hornafjarðardjúp
Breiðamerkurdjúp

Skeiðarárdjúp

Ko
llu
áll

Jö
ku
ldj
úp

Breiðaf jörður

Eyjaförður

Ísafjarðardjúp

Axarfjörður

B3-2019

B14-2018

B13-2018

Hornafjarðardjúp
Breiðamerkurdjúp

Skeiðarárdjúp

Ko
llu
áll

Jö
ku
ldj
úp

Breiðaf jörður

Eyjaförður

Ísafjarðardjúp

Axarfjörður

B3-2019

B14-2018

B13-2018

(a) 

 

(b) 

 
3.  mynd.  Lengdardreifing  ungsíldar  í  B13‐2018  eftir  (a)  öllum  svæðum  og  veiðarfærum  og  (b)  lengdardreifingar  í 
Ísafjarðardjúpi. Heilar línur sýna dreifingar sem voru notaðar í magnútreikninga en brotnar línur dreifingar frá sömu svæðum 
sem voru ekki notaðar. Eins árs síld er að öllu jöfnu 6‐13 cm og tveggja ára síld 13‐21 cm. 

 
 
 
 

 
4. mynd. Leiðarlínur og bergmálsgildi (SA) síldar í desember 2018 suðaustur og austur af Íslandi (B14‐2018).  

5. mynd. Lengdardreifingar síldar eftir svæðum í desember (B14‐2018).  

 

 

 

 
 
6. mynd. Leiðarlínur og bergmálsgildi (SA) síldar þann 29. mars 2019 (efri) og 30. mars (neðri) við norðanvert Snæfellsnes í 
leiðangrinum B3‐2019. Staðsetningar togstöðva eru sýndar á neðra kortinu með rauðum punktum. 

7. mynd.  Lengdardreifingar  síldar  í  fimm sýnum  í mars 2019  (B3‐2019)  til  samanburðar  við  lengdardreifingu  sýna úr afla 
vetrarins 2018/19 vestur af landinu (djúpt í Kolluál; Guðmundur J. Óskarsson 2019b).  

 

 

 

 

 
8. mynd.  Samanburður  á  lífmassavísitölum úr  bergmálsmælingaleiðangrum  á  íslenskri  sumargotssíld  veturna  1973/74  til 
2018/19 fyrir þriggja ára og eldri vestan og austan/sunnan við Ísland sem og heildarmæling. 

9. mynd. Samanburður á fjölda íslenskra sumargotssílda í árgangi samkvæmt bergmálsmælingum haustin 2014‐2018 (þ.e. 
mælingar hvers vetrar færðar til haustsins á undan). 

 

 

 

 

 
10. mynd. Samanburður á sýkingarhlutfalli aldurshópa íslenskrar sumargotssíldar milli aflasýna og leiðangurssýna bæði fyrir 
suðaustan og vestan, ásamt fjölda fiska sem var rannsakaður í mars 2019.  

11. mynd. Yfirborðshitastig frá sírita um borð í RS Bjarna Sæmundssyni í desember 2018 (B14‐2018). 

